
Ленин һамзылы 

Ильич Разлив аттығ чердэ чеъштынып, чаътыр-өғдэ черлеп 
чыътӄан. Оӈ біле ӄаъты бір ишчініӈ оғлу, он үш чыллығ Коля 
черлеп чыътӄан. 

Коля Ленинге от одап, шей һейндырып немешкен. Мунун баъшӄа 
оӈ Ленинні өштүғлердэн ӄамнап чыътӄан. Ыраӄта бір ӄум көстү 
берсе, Коля олуӄ һек чылаҷы эътэ бәәр болған. Ыньҷаарда Ленин 
литоовкэ азы граабли алғаш, чазаа барғаш, иштэніп үнэр. Бодунуӈ 
кишилері болса, Коля ӄызыл төштүғ һамзыл чылаҷы сығырған 
болы бәәр. Ыньҷаарда Ленин эштэриӈе уътуру талаҷы бәәр 
болған. 

Коляныӈ аҷасы ӄаӄӄырып, оғлун Ленин һамзылы дэп адаан. Коля 
ӄызыл галстукты бағлап чоруваан. Ол шағда пионерлер чоӄ 
болған иик. Ол һамзыл ӄызыл төштүғ болған. Ол туш ӄуду Ленин 
һамзылын баъшӄыы пионер дэп адаар болған.  

